
1.  Իրավական ակտի ընդունման անհրաժեշտությունը,  ընթացիկ իրավիճակը
[bookmark: _Hlk90045203] Սույն նախագծի ընդունման անհրաժեշտությունը բխում է «Անասնաբուժության մասին» օրենքի 6-րդ հոդվածի 2-րդ մասի 8–րդ կետից, որն ապահովում է ՀՀ վարչապետի 2022 թվականի օգոստոսի 8-ի ««Սննդամթերքի անվտանգության մասին» օրենքում լրացումներ կատարելու մասին», «Սննդամթերքի անվտանգության պետական վերահսկողության մասին» օրենքում լրացումներ և փոփոխություն կատարելու մասին», «Անասնաբուժության մասին» օրենքում փոփոխություններ և լրացումներ կատարելու մասին» և «Բուսասանիտարիայի մասին» օրենքում լրացումներ և փոփոխություն կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկը հաստատելու մասին» N 907-Ա որոշման հավելվածի 7-րդ կետի կատարումը։
Միաժամանակ սույն նախագծով անհրաժեշտություն է առաջացել նաև որոշման՝ անասնաբուժական ուղեկցող փաստաթղթերում կատարել փոփոխություններ և լրացումներ, որը բխում է Հայաստանի հանրապետությունում խոշոր եղջերավոր կենդանիների համարակալման և հաշվառման ծրագրի կատարման շրջանակներից։ 

2. Ընթացիկ իրավիճակը և խնդիրները 
Հայաստանի Հանրապետության կառավարության 2010 թվականի փետրվարի  21-ի «Կենդանիների, կենդանական ծագում ունեցող մթերքի, հումքի, կերերի, լրացակերերի, կերային խառնուրդների, կերային հավելումների, սննդամթերքի, սննդամթերքի հետ շփվող նյութերի և սննդային ու կենսաբանական ակտիվ հավելումների ներմուծման, արտահանման, հանրապետության տարածքում փոխադրման համար անասնաբուժական ուղեկցող փաստաթղթեր, անվտանգության սերտիֆիկատներ և համապատասխանության տեղեկանք տալու կարգը, անասնաբուժական ուղեկցող փաստաթղթերի, անվտանգության սերտիֆիկատների և համապատասխանության տեղեկանքի ձևերը հաստատելու և Հայաստանի Հանրապետության կառավարության 2005 թվականի օգոստոսի 4-ի N 1241-Ն որոշումն ուժը կորցրած ճանաչելու մասին» N 1499-Ն որոշման (այուհետ՝ Որոշում) նախաբանում մինչ այժմ բացակայում էր լիազորող նորմը, համաձայն «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Միաժամանակ, հաշվի առնելով այն հանգամանքը, որ 2022 թվականին առաջին անգամ համապետական մակարդակով իրականացվում է խոշոր եղջերավոր կենդանիների համարակալման և հաշվառման ծրագիրը և այդ ծրագրի իրականացման շղթայում անասնաբուժական ուղեկցող փաստաթղթերի տրամադրումը հանդիսանում է մեկ օղակ, ուստի Որոշման մեջ անհրաժեշտություն է առաջացել կատարել լրացումներ՝ անասնաբուժական ուղեկցող փաստաթղթերում ամրագրելով «նույնականացման համարը» բառերը։

3. Առաջարկվող կարգավորման նպատակը և բնույթը
Սույն նախագծով առաջարկվող փոփոխությունների նպատակն է որոշման մեջ ամրագրել լիազորող նորմը և ապահովել ՀՀ վարչապետի 2022 թվականի օգոստոսի 8-ի N 907-Ա որոշման հավելվածի 7-րդ կետի կատարումը։
Միաժամանակ, հաշվի առնելով այն, որ Հայաստանի հանրապետությունում առաջին անգամ իրականացվելում է խոշոր եղջերավոր կենդանիների համարակալման և հաշվառման ծրագիրը, ուստի ծրագրի կատարման շրջանկներում անհրաժեշտություն է առաջացել որոշման մեջ կատարել փոփոխություններ և լրացումներ՝ ապահովելով կենդանիների, կենդանական ծագման մթերքի հետագծելիությունը անասնաբուժական ուղեկցող փաստաթղթերում։

3. Ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի ավելացում կամ նվազում չի նախատեսվում:   

4.Կապը ռազմավարական փաստաթղթերի հետ 
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը:

5.Նախագծի ընդունման գործընթացում ներգրավված   ինստիտուտները և անձինք
Նախագիծը մշակվել է Հայաստանի Հանրապետության էկոնոմիկայի նախարարության կողմից:

6. Ակնկալվող արդյունքը
Նախագծի ընդունման արդյունքում կապահովվի ՀՀ վարչապետի 2022 թվականի օգոստոսի 8-ի N 907-Ա որոշման հավելվածի 7-րդ կետի կատարումը։
Միաժամանակ, արդյունքում ակնկալվում է անասնաբուժական ուղեկցող փաստաթղթերում ամրագրել «նույնականացման համարը» բառերը, որը կապահովի խոշոր եղջերավոր կենդանիների համարակալման և հաշվառման ծրագրի հետևյալ գործընթացների կայունության մակարդակի բարձրացմանը՝ հանրապետության ամբողջ տարածքով խոշոր եղջերավոր կենդանիների տեղաշարժի, կենդանական ծագման մթերքի վերահսկումը և հետագծելիության բարելավման, ինչպես նաև խթանիչ ազդեցություն կունենա գործարար միջավայրի վրա՝  հանրապետությունում զարգացնելով խոշոր եղջերավոր կենդանիների մսատու և կաթնատու ուղղությունները՝ մրցունակ դարձնելով միջազգային շուկաներում։

 
